
						維基文庫，自由的圖書館

					

					


					
					
					此页尚未校对




　〈洋曾無一語權歸常侍遠征麓川兵連禍結極于土木之變誰實啟之〉

　〈廖道南曰洪武建文閒則有劉伯溫之閎大宋景濂之浩博王子充之醇正方孝儒之爾雅永樂宣德閒則有〉

　〈解大紳之雄放胡光大之豪巖楊文貞之精密正統閒則有李文忠之朴茂劉文安之該覈然皆麗藻豐腴未〉

　〈有若丘文莊之明體達用酌古準今裒然爲一代文宗也自是以後若程篁墩李西涯諸公盖聞文莊之風而〉

　〈興起焉者或乃以劉文泰之誣而病之嗚呼豈知文莊者哉賛曰瓊海浩瀚珠崖渺茫含靈鳩和誔生文莊矯〉

　〈矯若人萬夫之傑牛毛繭絲日光玉潔衍義有補世史有綱潤色皇猷俾益典常我髮未燥誦習仰止布帛菽〉

　〈粟有資國列〉

　〈名臣錄曰丘文莊公穎悟絕人無書不讀其爲已之學見于朱子學的經濟之學見于大學衍義補至世史正〉

　〈綱以明正統大義家禮儀節以扶世敎大綱國朝大臣律已之嚴理學之博著述之富無出其右者雙槐歲抄〉

　〈曰丘公槩其平生不可及者有三自少至老手不釋卷其好學一也詩文滿天下絕不爲近倖作其介愼二也〉

　〈歷官四十載俸祿所入惟得指揮張淮一團而已京師城東私第始終不易其廉靖三也爲學以自得爲本以〉

　〈循理爲要常面責陳主事晟衣綉弔喪又當勸其門生謝遷王鏊二學士讀書循理母狎飲廢事至面檢毛修〉

　〈撰澄廷對策多出小學史斷全無自得以故翰林後進多恨之陳白沙王三原皆擅時名文莊皆與之不合二〉

　〈公之歸人皆疑文莊沮之揆公素履于謚法例得文正文淸而僅得謚文莊其以此夫〉

　〈按近日議丘文莊著述者惟劉健謝錦王瓊耳劉閣老常戲謂曰丘仲深有一屋散錢只欠索子文莊應之曰〉

　〈劉希賢有一屋索子只欠散錢健默然甚愧王晉溪指所著衍義補謂其博而不能約而倂議及眞西山衍義〉

　〈謂其見已差嗚呼西山衍義一書萬世人君之軌範爲政之準繩丘文莊取而補之論述益精益詳規模益聞〉

　〈益大眞足表裏前書並傳不朽近日聖君賢相往往取其言次第施行之天下士君子傳誦焉廖學士極賛其〉

　〈明體適用潤色皇猷超前軼后裒然一代誠非過情矣呶呶者何多云〉

命禮部侍郎兼侍讀學士李東陽詹事兼侍讀學士謝遷

--

並入內閣參預機務

　〈東陽湖廣茶陵人曾祖文詳以戍籍𨽾金吾遂居京李東陽早負奇氣四歲能作大書　景帝召見抱置膝賜〉

　〈上林珍果六歲八歲復雨召之試講尙書天順壬午年甫十六舉順天鄉試連登二甲進士第一選庶吉士授〉

　〈編修累遷至今官〉

安南侵占城其國王奏請命官往問其罪　上欲從之大

學士徐溥等奏曰春秋王者不治夷狄安南雖奉正朔修

職貢然恃險負固積歲已多今若遣官往至其國海島茫

茫徒掉寸舌小必掩過飾非大或執迷抗命若置而不問

損威已多若問罪興師貽患猶大宜弗聽乃止旣而中官

傳旨命內閣撰三淸樂章溥等復上言三清乃邪妄之說

黷于祭祀時謂弗欽臣等誦習儒書若邪說俚曲尤所不

習且初設文淵閣命學士居之者實欲其謀議政事講論

經史培養本源弼正得失非欲其阿諛順旨以取容悅也

上嘉納之

　〈按內閣學士之職疏末數語實盡之居此職者宜知所以自盡矣弘治閒內閣多賢而　孝皇聽言納諫之美〉

　〈尤三代而下不易得十八年之治厥有自哉〉

命廵撫甘肅副都御史許進總兵右都督劉寧帥師經畧

哈密入其城而還

　〈先是張海等旣撫處無功柯黑麻益驕肆聲言領夷兵一萬用雲梯攻肅州城倂躁甘州復領頭目牙蘭率番〉

　〈夷數百據哈密時肅州撫夷指揮楊翥以奏事至京翥窆諳夷情兵部尙書馬文升詢以襲殺牙蘭之策謂從〉

